
[1r,01]Omnis arbor 
bona· facit 
fructum <ſ>u(=) 
um bonum· 
Deſe wort 
ſpricht vnſer 
liber here ihe(=) 
ſus criſtus· czu eyme iczly= 
chen menſchen der do vor(=)¶ 
bas wil komen· vnd frucht(=) 
bar wil werden an ſyner 
zele· vnd beduten deſe wo(=) 
rt alſus ayn iczlich guter 
bowm brenget eyne· gute 
frucht ¶ Wilt||u nu gvter 
menſche· eynen guten 
bowm ſeen vnd· wilt||u 
gute frucht an dyner zele 
[1v,01]brengen· ſo ſalt||u dich vben 
an guten werken· y#doch 
obir alle ding· ſo ſalt||u 
dich vben an dy martir vn= 
ſers heren iheſu xp̄i· vnd 
ſalt dy merken myt alle 
dyner craft dyner ſynne 
vnd ſalt dich myt dyner 
zele hengen an den heili(=) 
gen bowm· an dem vnſer 
heylant ſyne ſele vf#gap 
durch vnſe ſvnde· vn̄ ſalt 
betrachten ſyne martir 
myt eyme betrubegen 



herczen· Alzo der heilige 
biſchof tete ſente anſhel(=) 
mꝰ bat marien manch 
iar myt hey<ſ>en trenen· 
[2r,01]das ſy ym offenbarte wy 
vnſer here ih̄us criſtus 
ſyne marter irleden hatte 
do ſprach vnſe vrouwe Anſ= 
helme ich ſage dir das 
myn here iheſus criſtus· 
alzo groſe martir irleden 
hot· das ſy nyr|keyn men= 
ſche us#gelegen mak ¶ Doch 
ſalt||u wiſſen· daz ich an ſo#ta= 
ne wirdekeit komen byn· 
das ich nvmmermer be= 
trubet mak werden ¶ dar(=) 
vmme ſo wil ich berichtē 
dich· wy myn lybes kint 
ſyne martir irleden hot· 
vnd wy her gemartirt iſt 
Do vrogete ſente anſhelmꝰ 
[2v,01]vnſe vrouwe von worten 
czu worten· vnd vnſe vrou= 
we berichtet yn was her 
vrogete do ſprach ſente 
anſhelmus lybe vrouwe 
ſage myr dynes lyben 
kyndes marter ¶ Do ſprach 
vnſe vrouwe ¶ Do myn ly= 
bes kynt das obent#brot 
hatte geſſen· myt ſynen 
iungeren vf#geſtanden 
was noch dem eſſen ¶ Do 
lyf iudas czu den iuden vnd 
vorrit myn lybes kynt· 



vnd verkaufte is· vnde 
gap yn vm dryſik phen= 
nynge do vrogete anſhel= 
mꝰ vnd ſprach libe vrou= 
[3r,01]we welcherleye woren dy 
phennynge ¶ Do ſprach 
vnſe vrouwe· anſhelme· ſe 
woren geſlagen yn dem 
lande czu yſmahel· vnde 
woren dy#ſelben phennyn= 
ge dorvmme yoſeph vor= 
kawft wart· von ſynen 
bruderen· dy wol vor tu= 
ſent ioren woren geſlagen 
vnde woren von eyme ge(=) 
ſlechte bis an das ander 
geerbet· bys an dy iuden 
dy myn lybes kynt kouf= 
ten do ſprach ſente anſhelmꝰ 
lybe vrouwe do das geſch= 
ach· werſt||u do by dynem 
lyben kynde ¶ Do ſprach 
[3v,01]vnſe vrouwe ¶ Neyn anſ= 
helme· doch ſalt||u wiſſen 
das ¶ Do myn lybes kynt 
das obent#brot hatte geſ= 
ſyn· vnd dy vuſe ſyner iū= 
ger hatte getwagen· vnd 
ſyn heiliges blut gegeben· 
vnde iudas ſyn vorreter· 
von ym gelofen was ¶ Do 
gyng myn libes kynt von 
dem berge ſyon durch dy 
phorte· dy do get czu dem 
waſſer· das do heyſet ſyloe 
yn eyme garten· do wur= 



den dy iungere entſlofen 
¶ Do gink myn libes kint 
von yn alzo verre· als 
man myt eyme ſteyne wer= 
[4r,01]dy iuden obir yn nicht ir(=) 
barmen wurden ¶ Dorvm= 
me ſo bette her ſynen hym(=) 
meliſchen vater an· vnd 
ſprach dys gebete pater 
ſi fieri poteſt  c ͛daz 
ſpricht alzo Uater iſt is 
mogelich ſo vorlos mich de= 
ſer marter· wenne myn 
geiſt der iſt bereit· vnd mȳ 
vleiſch alczu krank ¶ Doch 
ſo werde an myr yrvullet 
dyn wille ¶ vnde do myn ly(=) 
bes kynt alzo gebette ¶ Do 
ſante ym ſyn hymmeliſcher 
vater eynen engel· der yn 
troſte vnd ſprach · ¶ Here 
iheſu criſte bys ſtete an deſir 
[4v,01]czyt an dyner marter ¶ Io 
ſalt||u vil irloſen der· durch 
der du menſche worden biſt 
¶ Do gink myn lybes kint 
weder czu ſynen iungeren 
vnd vant ſy ſlofende 
vnd ſprach czu yn alſus ¶ En 
moget ir nicht eyn wenyng 
myt myr wachen ¶ Nu ſet 
der mich vorroten hot der 
iſt gar no· Do myn libes 
kynt deſe wort ſprach· do 
quam iudas ſyn vorreter 
myt vil iuden yn den gartē 



myt kulen vnd myt ſwer= 
ten· ¶ Do ſprach iudas czu 
den iuden· Ir heren ich ge= 
be euch eyn czeychen· wen 
[5r,01]ich kuſſe vor ſynen munt 
den gryfet an vnd furet yn 
ſicherlich ¶ Do iudas do czu 
mynem lyben kynde quam 
myt ſyner vntruwe ¶ Do 
gink myn lybes kynt kegē 
yn· vnd ſprcͣh czu yn ¶ wen 
ſuchet ir· do ryfen ſy alle 
gemeyne· Iheſum nazare(=) 
num ¶ Do ſprach myn ly= 
bes kynt Ich bȳ is ſelber· 
do vilen ſe czu rucke von 
der groſen craft ſyner hei(=) 
ligen worten ¶ Dornoch 
ſprach abyr myn lybes 
kynt ¶ Is daz ir mich ſuch= 
et ſo loſet myne iunger 
vnbetrubet hyn#weg gyn· 
[5v,01]Do trat iudas czu mynem 
lyben kynde vnd koſte yn 
vor ſynen heyligen munt 
¶ Do ſprach myn lybes kint= 
¶ Owe iudas myt deſem 
koſſe vorreſt||u mich ¶ Alczu(=) 
hant gryffen yn dy iuden 
an· vnd bunden ym dy [[hende]] 
hertlichen ¶ Do daz petir 
ir#ſach do lyf her dar vnd 
hyp eyme iuden eyn or abe· 
Do vragete ſente anſhelmꝰ 
lybe vrouwe geſchach do 
keyn czeychen ¶ Do ſprach 



vnſe vrouwe· yo anſhel= 
me· myn lybes kynt ir= 
barmte ſich vber yn· 
vnd machte ym ſyn or 
[6r,01]geſunt· vnd gebot petro 
daz her daz ſwert von ym 
tete Do vrogete ſente anſhel= 
mus vnd ſprach lybe vrou= 
we wo vurten ſy yn do#hyn 
vnd wo werſt||u dy#wyle do 
daz geſchach ¶ Do ſprach <V>n(=) 
ſe vrouwe ¶ Anſhelme is 
was ſpete· vnd hette obel 
geſtanden· das man iūcvrou(=) 
wen hette geſeen an der ſtro(=) 
ſen Do ſprach ſente anſhel= 
mus libe vrouwe wo wer= 
ſt||u do dy#wyle ¶ Do ſprach 
vnſe vrouwe ich waz in my(=) 
ner ſweſter hus czu iohan(=) 
ne ewangeliſten Da ſprach 
ſente anſhelmꝰ lybe vrou= 
[6v,01]we wy wart is dyr czu wiſ= 
ſen ¶ Do ſprach vnſe vrouwe· 
anſhelme dy iunger my= 
nes lyben kyndes quomen 
czu myr geloufen· vnd weyn= 
ten yemmerlichen vnd ſpro= 
chen ¶ Owe aller#libeſte 
vrouwe dyn lybes kynt 
vnſer meiſter iſt gevangen· 
vnde wiſſen nycht wo her 
hyn gefurt· adir was ym 
geſchen iſt do ſprach ſente 
anſhelme lybe vrouwe 
weyneſt||u do icht ¶ do ſprach 



vnſe vrouwe yo anſhelme 
alleyne ich wol wuſte· daz 
myn libes kynt irloſen 
ſulde den menſchen· 
[7r,01]¶ Doch durch dy muterliche 
lyben· ſo wart ich ſo hercze= 
lichen ſere betrubet· das 
myne zele wart vorwunt· 
myt eyme ſwerte ¶ Do#von 
her ſymeon geſprochen hat= 
te· daz eyn ſwert ſulde my(=) 
ne zele vorſnyden Do ſprach 
ſente anſhelmus lybe vrou= 
we· wo vurten ſy yn do hyn· 
¶ Do ſprach vnſe vrouwe· 
ſe furten yn eynes iuden 
hus· der hys annas· do#by 
ſtunt der tempel ¶ Do vro= 
gete annas myn lybes kint· 
was her den luten lernte 
¶ Do ſprach myn libes kint 
¶ Ich habe vffenbarlich ge(=) 
[7v,01]lart vnd nicht heymelich 
¶ Durch wes vrogeſt||u mich· 
vroge dy|meyne lere ge= 
hort haben dy wyſſen 
wol was ich ſe lernte ¶ 
Das irhorte eyn ander iu= 
de· der do#by ſtunt ¶ Das 
myn lybes kynt dem iuden 
alſo antwerte· vnd ſluc 
myn libes kynt· an ſyne 
heylige wangen· das ym 
das ym das fuer us ſynen 
ougen mochte ſpryngen· 
vnd ſprach ſalt||u dem biſch= 



ofe alſo antworten ¶ Do 
ſprach myn libes kynt ¶ 
Is daz ich vbel geret ha= 
be· Das ober#czuge|mich· 
[8r,01]habe ich aber wol geret· 
worvmme ſleyſt||u mich 
denne alſo ſere ¶ Alczu#hant 
vorbunden ſy ym ſyne ou= 
gen· alſo eyme dybe· vnd 
ſpelten myt ym|des lichtes· 
vnde ſprochen ym an ſyne 
ere· vnd vrogeten yn wer 
yn geſlagen hette ¶ Do das 
geſchach· do ſtunt Iohan= 
nes by ym in|dem huſe· vnd 
worden petro gewar· vnd 
hyſen yn czu ym gen in|daz 
hus ¶ Do wart eyne dyr= 
ne gewar vnd ryf petro 
an· vnd ſayte her were 
eyn iunger mynes lyben 
kyndes ¶ Des ſwur petrus 
[8v,01]eynen eyt· vnd vorlewken= 
te mynes lẏben kyndes ¶ Do 
ſach ſich myn lybes kynt 
vm̄e· vnd ſach petrum an· 
¶ do gedochte petrum· das 
myn lẏbes kynt geſproch= 
en hatte· E der hane krat· 
ſo wirſt||u myn dry#ſtunt 
vorlewkent haben· vnd 
petrus lyf vs dem huſe· 
vnd weynte bitterlichen 
ſere· dorvmme daz her 
mynes lyben kyndes vor= 
lewkent hatte· vmme 



des weynens willen· lyf 
petrus vnd behilt ſich· 
vnder eyme ſteyne der 
heyſt hanen#krat· vnd 
[9r,01]torſte ny her#vorkomen· wen 
do myn lybes kynt irſtorbē 
was· an dem vronen#crucze 
Do vrogete ſente anſhelmus 
vnd ſprach alſus Sage mir 
lybe vrouwe was tetiſt||u 
do du deſe mere hortiſt· 
do antworte ym vnſe vrou(=) 
we vnd ſprach ¶ Owe anſ= 
helme ich was ſo ſere· daz 
das ſwert mynes lyben 
kyndes martir gynk durch 
myne zele· das ich vil#uoch 
von leyde tot was Do ſprach 
ſente anſhelmꝰ libe vrou= 
we was geſchach dyme ly= 
ben kynde dornoch ¶ Do 
ſprach vnſe vrouwe· 
[9v,01]¶ anſhelme do is tagen 
begunde an dem vrytage 
vru· do vurten dy iuden 
myn lẏbes kẏnt vor caẏ= 
pham· der do was yn dem 
iore der iuden biſchof· 
Do ſprach ſente anſhelmꝰ 
lybe vrouwe hatteſt||u key= 
ne hoffenūge· das her 
mochte ledig werden ¶ 
Do ſprach vnſe vrouwe 
¶ Io anſhelme· ich wuſte 
wol daz myn kynt alſo 
ſynnen#rich was· vnde 



alzo wol reden kvnde· 
daz ich daz woſte vnd hof= 
te· wen her vor daz ge= 
richte queme· das her 
[10r,01]yn wol antwort geben 
wurde ¶ Sich anſhelme 
do her vor das gerichte 
quam· do ſtunt her de<mu>(=) 
teclich alzo eyn lamp· daz 
man iczunt toten ſolde· 
vnd ſweik· vnde wart 
ny lu̇t ¶ Sich anſhelme· 
do vorbunden ſy ym ſyne 
ougen· vnd vorſmeten 
yn vnd ſpyten ym an ſy(=) 
nen munt· vnde ouch 
vnder ſyne ougen· daz <ſyn> 
geſtalt was alſo eyn 
vſſeczyk menſche ¶ vnd 
goben ym ſchillt· daz <er> 
daz volk vorkant hatt<e>· 
vnd dy ·ee· vorſtort he<tte> 
[10v,01]vnde ſuchten mancher(=) 
hande ſache· wy ſy yn czu 
deme tode brechten ¶ Do 
vrogete der biſſchof cay= 
phas myn lybes kynt· ab 
her criſtus gotis [[ſon]] were ¶ do 
ſprach myn lybes kynt· 
was vromet is· ab ich uch 
ſage wer ich byn· wen yr 
gelewbit myr nicht· das 
ich euch vroge· yr berich= 
tet mich nicht ¶ Doch ſo 
ſage ich euch· dy czyt ſal 
noch komē· das ir des men= 



ſchen kynt ſullet ſeen· ſit= 
czen in dem hȳmel· myt 
groſer craft· vnd myt gro= 
der gewalt ¶ Czu der 
[11r,01]rechten hant ſynes vat<ers> 
¶ Das hatte yn ſo vnbillich 
den vurſten der iuden das 
ſy von wunder ere <cleyder> 
czu#ryſſen· vnd ſprochen 
¶ Horet ir heren welch 
eyn vnmogelich dyng· 
dirre czu wege brenget· 
was dunket euch gut· 
waz wir myt ym an#ge(=) 
en ¶ Do ryfen ſy al gemey(=) 
ne her iſt wol des todes 
wert Do ſprach ſente 
anſhelmus eya lybe vrou(=) 
we · wo furten ſy do dyn 
lybes kynt hyn / do <ſy> 
von cayphas gyng ¶ Do 
ſprach vnſe vrouwe· 
[11v,01]ſy furten yn czu pylato· 
Do ſprach ſente anſhelmꝰ 
lybe vrouwe hofteſt||u do 
icht· das her ledyk moch= 
te werden ¶ Do ſprach 
vnſe vrouwe· yo anſhel= 
me· ich hofte vs#irmo= 
ſen ſere· do ich daz volk 
ſach· den myn lybes ky= 
nt geprediget hatte· 
daz ſy dor#an gedechten· 
vnd beten yn von dem 
tode ¶ Do ryfen ſy myt 
luter ſtymme alle gemey= 



ne pylatum an· daz her 
cruczegete den vorreter· 
der ſich nennet gotis 
ſon· vnde der hot vorbo= 
[12r,01]ten· das man dem key= 
ſer keynen czyns ſolde 
geben· dor#noch vrogete 
pylatus myn lybes kynt· 
wer ſyn konyng were 
¶ Do ſprach myn lybes 
kynt· myn konynkrich 
iſt nycht in|deſer werl= 
de· were myn konyng(=) 
rich in|deſer werlde· ſo 
were daz gewys· das 
myne dynſt#lute bewar= 
ten das volk· das ich 
nicht geantwort wur= 
de· in dy gewalt der iu= 
den ¶ Do ſprach pylatus· 
ſo biſt||u doch als eyn ko(=) 
nyng eyn h<er>e ¶ Do ſprach 
[12v,01]myn lybes kynt· pylatus 
du ſageſt· daz ich eyn ko= 
nynk byn· vnd ich ſage 
dyr das· daz ich dorvmme 
geboren byn· vnde byn 
dorvmme komen yn dy 
werlt· daz ich der wor= 
heit eyn orkvnde ſal ge= 
ben ¶ Do ſprach pylatus 
daz her ym ſayte· was 
dy worheit were ¶ Do 
ſweik myn libes kynt· 
vnd wolde ym nicht ant(=) 
worten· vnde hette her 



is ym geſait vnde vs#ge(=) 
leit· ſo hette her yn by 
dem leben geloſen ¶ Do 
dys iudaz der vorreter 
[13r,01]ſach· do hatte ys ym be(=) 
ruwen· das her mynem 
lyben kynde vbil geton 
hatte· vnd brochte den 
iuden ere phennynge 
weder· vnd ryf myt lu= 
ter ſtymme offebarlich= 
en· daz her daz wor vn= 
ſchuldige blut vorkowft 
hatte· vnde vorczwyvel= 
te· vnde hyng ſich an 
eynen ſtryk ¶ Do leit her 
eynen yemmerlichen 
tot ¶ Do das pylatus ſa= 
ch· do ſprach her czu den 
iuden ¶ Ir heren ſet waz 
ir czu handelen hot ¶ Ich 
en vynde keyne ſach an 
[13v,01]ym· do#mete her den tot 
vordynet habe ¶ Do ryfen 
dy iuden algemeyne· daz 
her hette al|das volk vor(=) 
kart von galilea bys czu 
iheruſalem ¶ Do daz py= 
latus horte· das myn ly= 
bes kynt waz von galy(=) 
lea ¶ Do ſante her yn czu 
herodes· dorvm̄e das ko(=) 
nynk herodes pylatus 
vynt was· ſo wolde her 
dem konynge lybe#koſen· 
wen her wol wuſte py(=) 



latus· daz konyng hero(=) 
des ſere gerte· das her 
yn ſege· das her eczlyche 
czeychen von ym ſege· 
[14r,01]alſo her hofte ¶ do myn 
lybes kynt czu herode 
quam· do wart her rech(=) 
te vro ¶ Do vrogete her 
myn lybes kynt· ab her 
der were· durch den ſyn 
vater ſo vil kynder lys 
toten ¶ Do ſweyk myn 
lybes kynt· vnde wolde 
ym ny keyn wort· ant= 
worten ¶ Sich anſhelme· 
do nam der konyng ſyne 
goldyne crone von ſyme 
houpte· vnd ſaczte ſy 
mynem lyben [[ſon]] vf ſyn 
houpt· vnde gelobete 
ym· daz her eyn czeychē 
tete· ſo weſte her tey(=) 
[14v,01]len myt yn ſyn konyng(=) 
rych· alſo eyme erbelynge 
¶ Do ſweyk abir myn ly= 
bes kynt· vnde wolde 
nycht ſprechen· das vor= 
ſmote dem konynge vnd 
ſprach· das her wol eyn 
tore mochte ſyn· vnd vor= 
ſpotte myn lybes kynt· 
vnde ouch ſyne knechte 
hatten yn vor eynen to= 
ren ¶ Do lys ym der konyng 
eyn weys cleyt an#tvn· 
vnde ſante yn weder czu 



pylato· vnd do wart hero= 
des pylatus vrunt· vm= 
me das her ym myn ly(=) 
bes kynt geſant hatte· 
[15r,01]¶ Do myn lybes kynt we= 
der czu pylato quam· do 
hette yn pylatus vil ger(=) 
ne geledegit von dem to= 
de· vnde ſprach czu den 
iuden ¶ Ir heren euwer 
gewonheit iſt· das man 
czu dirre ſtunt· eynen 
menſchen ſal ledik loſen· 
wen welt ir haben· welt 
ir iheſū adir barraban 
den echter ¶ Do ryfen ſy 
gemeyne· das man yn 
gebe barraban· vnd daz 
man myn libes kynt hyn(=) 
ge an eynen galgen· vnd 
cruczegeten yn ¶ do ſprach 
pylatus was hot her 
[15v,01]boſes geton· dorvmme 
her ſterben ſal ¶ Ich vyn= 
de nyr|keyne ſache· an ym· 
das her den tot vordynet 
habe· welt ir euch genv= 
gen loſen dor#an· das ich 
yn geczuchtige· vnde lo(=) 
ſe yn by dem leben ¶ Do 
ryfen ſy myt luter ſtym= 
me· das man yn hynge 
an eyn crucze ¶ Do gedoch= 
te pylatus wy her dy iu= 
den ſtylte alzo· daz her· 
myn lybes kynt· lyſe by 



dem leben ¶ vnde lys yn 
bynden an eyne ſule· vn̄ 
lys yn vnmoſen ſere 
ſlon· daz von dem houpte 
[16r,01]bis an ſyne fuze· nicht 
ganczes an ſyme lybe 
bleip ¶ Dy ſule do ſy myn 
lybes kynt vmme bun= 
den· dy was alzo dicke daz 
ſe myn lybes kynt nyrgen 
mochte vmme#gryfen· 
byn dryen ſpannen ¶ Sich 
anſhelme· do toten ſy alzo 
grulichen myt myme ly= 
ben kynde· ſy nomen ſtar= 
ke rymen vnd czogen ym 
ſyne hende· das ſy ym alzo 
blo wurden· vnde czogen 
ſy ym alzo myt groſer craft 
czu#ſamene· daz ym al ſyn 
oderen brochen ¶ Dornoch 
nome dy rytter dorn· vnde 
[16v,01]worchten eyne crone· dy 
was alzo ſcharf· das ſy 
nymant gehalden moch= 
te ym geſchach we ¶ Dy 
crone ſlugen ſy myme ly= 
ben kynde· myt eyme ſpe= 
re yn ſyn houbt· das ym 
ſyn houpt mer wen an 
tuſent enden von blute 
obir ſyn antlicz ran· vnd 
czogen ym eyn ſyden cleyt 
an czu ſmoheit· vnde fur= 
ten yn vs dem huze czu 
den iuden vnd ſprochen 



¶ Dys iſt der iuden konȳg 
¶ Do dy biſſchofe das ge(=) 
war wurden· das myn 
lybes kynt hatte eyn 
[17r,01]ſyden gewant an· vnde 
eyne crone vf ſyme houp= 
te ¶ Do ryfen ſy alle das 
man yn cruczegete ¶ Ir 
heren nemyt yn ī ewyr 
gewalt· vnd cruczegeten 
yn ab|ir welt ¶ Do ryfen 
dy iuden wir haben eyn 
geſeczcze· wer ſich nennet 
gotis ſon· das wir den to= 
ten ſullen ¶ vnd das ge(=) 
ſecze welle wir nv an 
ym irvullen ¶ Do pylatus 
das horte· do begunde her 
ſich noch me czu vorchten· 
vnde gynk yn ſynes ſel= 
byges rot#hus ¶ vnde 
vrogete myn lybes kynt 
[17v,01]von wanne her were ¶ 
Do ſweyg myn lybes ky= 
nt· vnd gab ym ny keyn 
antwort ¶ Do ſprach py= 
latus· worumme ſprich= 
ſt||u myr nicht czu· weiſt||u 
nicht daz ich dy gewalt 
habe dich czu cruczegen 
¶ Do ſprach myn lybes 
kynt ¶ Du hetteſt keyne 
gewalt vbir mich· were 
ſy dyr nicht von dem hym(=) 
mel komen ¶ Do dys py= 
latus horte· do wolde her 



yn ledig loſen ¶ do ryfen 
dy iuden luter ſtymme· 
Iſt daſ|tu deſen ledik leſt 
ſo pruue daſ|tu des key= 
[18r,01]ſers vrunt nycht biſt 
¶ wenne wer ſich eynen 
konyng nennet· der ſet= 
czet ſich wedir den keyſer 
¶ Do pylatus daz geſach· 
daz her mynem lyben kyn= 
de nicht mochte gehelfen· 
Do twuk her ſyne hende 
vnde ſprach ¶ Set ir he= 
ren alle ¶ Ich byn· vnde 
wil vnſchuldig ſyn dis 
gerechten menſchen blu= 
te ſet was ir tut ¶ Do ſpro= 
chen ſy· ſyn blut ge obir 
vns vnd obir vnſe kynder 
[18v,01]Do ſprach ſente anſhelmus 
lybe vrouwe was tetiſt||u 
do du deſe mere horteſt ¶ 
Do ſprach vnſe vrouwe· 
myr wart alzo we rechte· 
das das ſwert vor#wunte 
myne zele Do ſprach 
ſente anſhelmus hercze(=) 
lybe vrouwe was ge= 
ſchach ym dor#noch ¶ Do 
ſprach vnſe vrouwe· 
anſhelme ſy nomen myn 
lybes kynt· vnde leten 
ym daz crucze vf ſynen 
rucke· ſich anſhelme daz 
daz muſte her tragen· 
wen bys an dy ſtat· do 



man yn toten ſulde ¶ 
Sich anſhelme daz crucze 
was alſo groz· das is 
hatte an der lenge fvmf= 
[19r,01]czen ſchu· vnd myn lybes 
kynt was alſo crank ge= 
worden von den ſlegen 
dy ſy ym gegebyn hatten· 
das her das crucze nycht 
getragen mochte ¶ Do 
twungen ſy eynen der 
hys ſymon czyrouenſis· 
das her muſte myt my= 
nem kynde das crucze 
tragen Do ſprach Sente anſ= 
helmus eya lybe vrouwe 
ſegiſt||u is· do man dyn ly= 
bes kynt vs#furte czu cru= 
czegen· vnde volgete ym 
icht volkes noch· do ſprach 
vnſe vrouwe· yo anſhel= 
me daz volk lif vaſtu czu 
[19v,01]als wo man eynen dyp 
vs#furet czu dem galgen 
¶ Do lyfen ouch dy kynder 
vs· vnd worfen myn ly= 
bes kynt myt ſteynen 
vnd myt holcze ¶ Do 
ſach ſich myn lybes ky= 
nt <vm>me· vnd ſach dy 
vrouwen an· dy yn be= 
weyneten ¶ Ir tochter 
von ſyon ir ſullet mych 
nicht beweynen· wey= 
net vbir vch ſelben· vnd 
obir euwer kynder· dy 



mych werfen myt ſtey= 
nen vnd myt holcze· 
wen ir ſullet wyſſen· is 
kvmmet noch dy czyt· 
[20r,01]vnde ſal noch komen· das 
man ſpricht ¶ Selik iſt 
der leip der nycht fruc<ht>(=) 
bar iſt worden· vn̄ ouch 
ſal dy czyt werden· da<s> 
ſy ſprechen werden czu 
den bergen· vallet her 
nedir vnd bedecket <vns> 
vnd do ſy quomen an dy 
ſtat· do man yn crucze= 
gen ſulde ¶ do hyngen ſy 
eynen ſchecher czu my(=) 
nes· lyben kyndes rech(=) 
te hant· den anderen czu 
der lynken hant ¶ Do 
ſprach ſente anſhelmꝰ 
lybe vrouwe waz toten 
ſy do dyme lyben kynde· 
[20v,01]¶ Do ſprach vnſe vrouwe 
anſhelme do dy morder 
quomen an dy ſtat· do ſy 
myn lybes kynt toten 
wolden ¶ Do czogen ſy my= 
me lyben kynde ſyne 
cleyder vs· das her blos 
ſtunt rechte als her yn 
dy werlt komen was 
¶ Do nam ich eyn tuch 
vo[n] <m>yme houbte· vnd 
ba<nd> is vmme ſynen rey= 
nen lyp ¶ Dornoch leyten 
ſy daz crucze vf dy erde 



Owe anſhelme ſich do 
geſchach mynem leben 
ſone alzo iemmerlichen 
we ¶ Eyner quam vnd 
[21r,01]nam myn lybes kynt 
by ſynen haren· vnde 
warf yn wedir dy erde· 
vnd ſlugen ym eynen 
nagel yn dy eyne hant· 
der was ſo gros vnd ſo 
dycke· das das blut 
nyrgen mochte vs#ko= 
men· alzo irvullete der 
nagel dy wonde ¶ Dor= 
noch nomen ſy ſtr<e>gge· 
vnd czogen den anderen 
arm· vnde deneten yn 
alzo lange· bis daz ſy 
myt not den anderen 
nagel· yn dy andere 
hant ſlugen ¶ Dornoch 
anſhelme hatten ſy 
[21v,01]ſtarke rymen· dy bunden 
ſy ym an ſyne fuze· vnde 
czogen alzo lange· bis daz 
ſy my groſer erbeit den 
drytten nagel ynſlugen 
vnd hatten myn lybes ky(=) 
nt alzo zere gedenet· das 
man al ſyne gelede czelen 
mochte· do wart daz wort 
irvullet an myr ¶ Das 
konyng dauid geſprochen 
hot von myr· vnde von 
mynem lyben kynde ¶ au= 
di filia  vide ¶ Hore aller(=) 



lybeſte muter myn· alzo 
ab myr myn lybes kynt 
czu#ſpreche ¶ Sich lybe mu= 
ter wy myne he<nde> vnde 
[22r,01]myne fuze geſpannen 
ſynt an daz crucze ¶ Nv 
ſich lybe muter vnde hore 
daz groſe leyt· vnd irbar(=) 
me dich obir mich ¶ Sich 
anſhelme· do ich daz hor= 
te do wart myr alzo we· 
daz das ſwert ſyner mar= 
tir· ſneyt durch myne 
zele ¶ Dornoch rychten 
ſy yn vf myt dem crucze 
myt groſer erbeit ¶ Sich 
anſhelme her was alzo 
hoch gehangen· daz ich 
nyrgen ſyne fuze kvnde 
reychen ¶ Sich anſhel= 
me do ſy yn hatten vf(=) 
gerichtet· do ryſſen ſyne 
[22v,01]wunden vf· an henden 
vnde an vuzen alzo· das 
al ſyn lyt von blute ran 
Do ſprah ſente anſhelmus 
lybe vrouwe was geſch= 
ach dornoch ¶ Do ſprach 
vnſe vrouwe dy rytter 
nomen ſyne cleyder· vnd 
ſpylten weme ſy wur= 
den· vnd ſoſen do kegen 
ym· vnd ſpotten yn ¶ Do 
ſchreyb pylatus obir ym 
an daz crucze ¶ Dys iſt ihe= 
ſus der iuden konyng= 



Do ryfen dy iuden· du ſalt 
nycht ſchryben· daz her 
ſy der iuden konyng· 
ſvnder daz her ſich ge= 
[23r,01]nant habe der iuden ko= 
nyk ¶ Do ſprach pylatꝰ 
was [[ich]] geſchreben habe 
daz iſt geſchreben Do 
ſprach ſente anſhelmus 
lybe vrouwe was ge(=) 
ſchach dyme lẏben kynde 
dornoch ¶ Do ſprach vn= 
ſe vrouwe ¶ Anſhelme 
her ryf ſynen hymmeli= 
ſchen [[vater]] an vnde ſprach ¶ 
Ich bitte dich daſt||u yn vor(=) 
gebiſt· daz ſy an myr ge(=) 
ton haben ¶ Do ſtunt daz 
volk vnd lachte· vnde 
hatten vs ym erē ſchymp 
¶ Sich lybe mutter das 
deſe dorftegyn nycht ge= 
[23v,01]lowben wellen ¶ ſo geloube 
doch an mych ¶ das ich wer= 
lich wor got byn· vnde ir= 
barme dich vbir mych· 
¶ Sich anſhelme do moch= 
te myn hercze bluten von 
iomer Do ſprach ſente anſ= 
helmus lybe vrouwe was 
teteſt||u do ¶ Do ſprach vn(=) 
ſe vrouwe ¶ Ich ſtunt by 
dem crucze· vnd was alſo 
ſere betrubet ¶ vnd do mȳ 
lybes kynt myn gewar 
wart· vnde iohannes 



ewangeliſta· do ſprach 
her myr czu· muter ich 
gebe dyr iohannem czu 
eyme ſone an myner 
[24r,01]ſtat ¶ Iohannes lyber 
vrunt myn ich gebe dyr 
dy muter myn· vnde be= 
uele ſy dyr vf dy truwe 
dyn ¶ Sich anſhelme· 
do is do myttak wart· 
do wart eyne vynſterniſ= 
ſe vber alle dy werlt 
wen bys an dy none ¶ 
Do ryf myn lybes kynt 
hengende an dem crucze 
myt luter ſtymme ¶ hely 
hely lamaſabathani 
Daz bedutet alzo ¶ myn 
got myn got· worūme 
hoſt||u mych vnder#we= 
gyn geloſen ¶ Do ſpro= 
chen etliche lute· horet 
[24v,01]nv rufet dirre heyliam 
an· vnd ſayten ſy welden 
warten ab helyas wur= 
de komen· vnde wurde 
yn nemen von dem cru= 
cze ¶ Do ſach myn lybes 
kynt das itczunt dy ſch= 
rift an ym irvullꝫ was· 
¶ Sich anſhelme· do ryf 
her mych dorſtet ¶ Do 
nomen ſy bitteren eſſyk 
myt galle gemenget· 
vnd boten ym czu tryn= 
ken vf dy rede· das her 



deſte e irſtorbe· do myn 
lybes kynt ſmackete 
den eſſik· do en|wolde 
her nycht trynken vnd 
[25r,01]ſprach ¶ Nv iſt is allis 
volbrocht· vnd ryf myt 
luter ſtymme ¶ Heyliger 
vatir mynen geiſt be(=) 
uele ich yn dyne hende 
¶ Do neyk her ſyn heyli(=) 
ges houbt nedir vnde 
gap vf ſyne zele Do 
ſprach ſente anſhelmꝰ 
ſage myr do daz geſchach· 
hatte dyn betrupnyſ(=) 
ſe do ſchyre eyn ende· 
Do ſprach vnſe vrouwe· 
Neyn anſhelme· dy 
prophetie dy her ſyme= 
on geſprochen hatte 
von myr· daz eyn ſwert 
durch myne zele treten 
[25v,01]ſulde· dy was noch nicht 
irvullet an myr ¶ Sich 
anſheleme do quam eyn 
blynt ritter· vnde nam 
eyn ſper vnd ſtach my= 
nem|lyben kynde durch 
ſyne ſyte vnd durch ſyn 
hercze· das vs ſyner ſy(=) 
ten vlos· waſſer vnde 
blut ¶ Sich anſhelme 
do wart dy prophetie 
an myr wor Do ſprach 
ſente anſhelmus lybe 
vrouwe was geſchach 



ym dornoch ¶ Do ſprach 
vnſe vrouwe / Joſeph 
von aromathya bat 
pylatum das her muſte 
[26r,01]mynes lyben kyndes lich= 
nam nemen ¶ Do vroge= 
te pylatus ab|her itczunt 
tot were ¶ Do wart her 
bericht her were tot· 
vnd daz groſe wunder 
were geſchen ¶ Do her 
yoſeph mynes lyben kyn= 
des lichnam gebyn hys 
¶ Nv hore lybe anſhelme· 
nv geſchach myme ly= 
ben kynde alzo yemmer= 
liche dyng ¶ Do yoſeph 
mynes lyben kyndes 
lichnam von dem crucze 
nam ¶ Sich anſhelme 
do her do geloſet wart 
genczlich· vnd von dem 
[26v,01]crucze genomen was ¶ Do 
leten ſy yn vf dy erde ¶ Do 
nam ich arme muter 
mynes lyben kyndes to= 
te houbt yn myne ſchos 
¶ Do ſprach iohannes czu 
myr ¶ Nv hore lybe vrou= 
we vnd mutir myn· du 
weiſt wol das is anders 
nycht geſyn mak ¶ vnde 
ſulde der menſche geloſt 
werden· von des leydegyn 
tuuels gewalt· ſo muſte 
dys io geſchen· vnd irvro(=) 



gete mich kvme deſir 
rede ¶ Do man yn [[yn]] das 
grab hatte geleget· do 
wolde ich arme muter 
[27r,01]czu ym yn das grap uallen 
¶ Do geſtate myr is ioha= 
nes nycht ¶ Owe lybe 
anſhelme do mych io= 
hannes weder yn dy ſtat 
brengen wolde· vn̄ wol= 
de mych von deme grabe 
furen ¶ Do ryf ich myt 
luter ſtymme vnd ſpra= 
ch· Johannes lyber 
vrunt myn· tu bitte an 
myr armen mut ͛ alzo 
eyn vrūt ¶ Do nā mych 
iohannes myt gewalt· 
vnde furte mich yn dy 
ſtat alzo weynende ¶ Do 
ſprach vnſe vrouwe ¶ 
wer mych mynes vnge(=) 
[27v,01]mages manet· is wirt 
ym alzo rechte wol vor(=) 
golden· waz ym do vor 
wirt daz wil ich dir ſa= 
gen Czu eynem mole 
ſaz ich by mynem lyben 
kynde· do begunde her 
mych ouch czu vrogen 
vm myn groz leit· alley= 
ne her ſy ſelber bas woſ= 
te· ſo wolde her ſy doch 
von myr horen ¶ Sich 
anſhelme do ſaite ich ſy 
ym ¶ Sich do ſprach myn 



lybes kynt was vnde vm= 
mer iſt wer dich muter 
irmanet dyn vngemach· 
alſo dir ſymeon tete be= 
[28r,01]kant der werde von allem 
obel irloſt· dem lybe der 
zele eyn wedir troſt· der 
dich muter irmanet do= 
by· do du mich vorloreſt 
dry tage ¶ Dem wil ich 
geben dry tage vryſt 
vor ſynem ende ¶ alzo 
ſpricht criſt· wer dich 
mutir irmanet myt 
ganczer volleiſt· daz du 
mych ſogeſt yn deme 
geiſte· vor#wor dem wil 
ich|lozen von allem ge= 
venknyſſe ſchir· lybes 
vnde der ſelen gar· ich 
tu ym aller ſorgen war 
¶ wer dich muter manꝫ 
[28v,01]der bande· daſt||u mych 
an dem crucze ſogeſt hen= 
gen ¶ wer dich muter 
irmanꝫ der not· das ich 
dir gegeben wart tot 
deme wil ich geben vnd 
vf#tvn· myne barmher(=) 
czekeit· vnd wil ym nicht 
vorſagen genade· ym 
werde yn dem tage· vnd 
wyl ym gebyn dyne ge= 
walt durch des vngema= 
ges manich#velt· daſt||u 
muter ledeſt durch mich· 



do#mete muter ere ich 
dich Nv ſich anſhelme· 
wy [[yn]] myn lybes kynt 
ſelber lonen wil· dor#czu 
[29r,01]wyl ich yn ſtete yn myner 
hute han· der mych der 
not ir#manet Do ſprach 
ſente anſhelmus Eya ly(=) 
be vrouwe wy vil wun= 
den hette dyn lybes kynt 
irleden· Durch des ſvn= 
ders willen ¶ Do ſprach 
vnſe vrouwe ¶ Eya anſ= 
helme ſy ſynt vnczelyk 
doch ſo ſage ich dir das 
man ſpricht· vnd iſt 
wol mogelich· das her 
hot irleden· vunftu= 
ſent#vnd#virhvndert#vn̄(=) 
ſechczyk do ſprach ſente 
anſhelmus Eya lybe 
vrouwe wy vil woren 
[29v,01]der groſten wunden· dy 
vnſer here irleden hot ¶ 
Do ſprach vnſe vrouwe 
ſy woren alle gros gemey= 
ne· vnd toten ym gar 
we· ydoch hot her vumf 
behalden dy ym dy groſtē 
woren· vnde dy her be(=) 
halden wil· bys an den 
iūgeſten tag· wen her 
ſyn gerichte ſitczen wil 
vbir dy toten vnd leben(=) 
de· vnd vbir ſvnder vnd 
ſvnderynne ¶ Sich anſ= 



helme wol deme denne· 
dy ym ſyner martir han 
irmanet· vnd ſyner 
wonden· dy werden 
[30r,01]myt myr leben an ende 
Do ſprach ſente anſhelmus 
Eya lybe vrouwe· was 
wilt||u deme geben der 
dys liſt dyr· vnd dyme 
lyben kynde ader leſen 
horet· Anſhelme ich ſa(=) 
ge dyr das vorwor ¶ 
Wer dys buch dyner vro(=) 
ge· vnde myner antwort 
vnd mynes lyben kyndes 
martir iſt ader leſen ho= 
ret· der menſche ſal nvm= 
mer vorloren werden· 
noch von mynem lyben 
kynde· noch von myr ge(=) 
ſcheyden werde ¶ Ouch 
anſhelme ich ſage dyr 
[30v,01]das· yn welchem huſe dys 
buch myt andacht wyrt 
geleſen· ader in welch= 
em huze dys buch iſt· de= 
me huſe kan keyn we= 
ter noch vngetume ge(=) 
ſchaden· vnde wer is 
by ym hot· vnde myt 
andacht lyſt· ader ho= 
ret leſen· der mag nv=̄ 
mer keynes lozen todes 
irſterben· her ſy wy her 
ſy· ſo mus ym der heyli= 
ge lychenam mynes 



lyben kyndes czu#teile 
werden· vnde wirt 
geſunden an eyme gu= 
ten e... ende ¶ vnde 
[31r,01]den vrouwen dy myt 
den kynderen beſweret 
ſyn· den iſt dys buch 
by· yn geleſen ader ge(=) 
hat· alzo gerecht· ab 
ſy alle andere dyng 
teten· dy den vrou= 
wen hulfe geberen· 
¶ Anſhelme ich ſage 
dyr ouch ¶ wer dys 
buch czoget von ſyner 
getruwen arbeit ¶ 
vnde ys by ym helt· 
dem kann ys nvmmer 
obyl irgen· her gewy= 
net yo ſyn notdorft 
¶ vnde keynerleye 
dync dem menſchen 
[31v,01]geſchaden kan· an lybe 
an zele· noch an dem 
leben ¶ Sich anſhelme 
do#mete eret yn myn ly= 
bes kynt vnde ich· Hy 
hot dys buch eyn ende· 
got ſo an vnſe enelende. 
¶ Unde iſt geheyſen anſ= 
helmus vroge · vnde 
vnſer lyben vrouwen 
clage ¶ Dy do beẏde yn 
dem hymmelryche ſynt· 
Nv helfe ſy vns· vnde 
yr lybes kynt Das 



wyr ouch komen dar 
Amen ſprechet alle gar 

